Itxaroten ari zinen mezua iritsi zaizu

1.

Miren gustatu 1zan zait
ezagutu nuenetik

gezia sartu zitzaidan
bat-batean bihotzetik
baina gaur arte ez nintzen
asko ausartu oraindik
harengana hurbildu ta
galdetu diot albotik:
-Nirekin ateratzeko

ba al daukazu gogorik?
Ez dit ezer esan eta

alde egin du nigandik
ondoren mezu labur bat
bidali dit mobiletik
baietza espero nuen

baina ezetza eman dit.

2.

Mirenen begi urdinak
benetan politak dira
iluntasunean ere
egiten dute dizdira

ta nire begiak orain
mezu txar honi begira
nire begi ingurua
malkoz bustitzen ari da
mezua iritsi baitzait
bortizki bihotz erdira
ta nire maitasunari
eman nahi nion segida
eta hau ez onartzea
ulertu nezake, tira
gutxienez esan balit

begiratzen aurpegira.

3.

Mirenekin egotea

ez litzateke makala
horretarako egin dut
nik nire eginahala

ez du nirekin egon nahi
mezuan jartzen du hala
ez nau ezta ikusi nahi
hau ez da 0so normala
baina segiko dut lehen
aldia balitz bezala
aprobetxatu beharko
nire azkeneko bala

ta mezu bat bidaliko
diot hari berehala
esango diot oraindik

asko maitatzen dudala.

